Nafarroako Parlamentuko Mahaiak, 2017ko maiatzaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako gaurkotasun handiko galdera, paseo turistikoen programari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko maiatzaren 29an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan.

Orain dela gutxi, paseo turistiko gidatuen programa bat aurkeztu da. Garapen Ekonomikorako kontseilari Ayerdi Olaizola jaunaren esanetan, programak Nafarroaren natur aniztasuna, paisaiak eta kultur ondarea ezagutzeko aukera emanen du maiatzaren 20tik urriaren 28ra bitarte. Hona ekimenaren goiburua: tNafarroa eratzen duten bideak: mila modu hura ezagutzeko” Ikusi dugunez, eskainitako paseorik gehienak Nafarroaren iparraldean dira, eta Erribera aldean, esate baterako, ez da bat ere eskaintzen. Liburuxkan orobat irakur daiteke autobusak Iruñetik bakarrik aterako direla.

Zergatik ez da eskaintzarik egiten Nafarroako eremu zehatz batzuetarako?

Zuen ustez, ibilbide-aniztasunik ezak desberdintasun-egoerarik ekar al lezake gure erkidegoko lurraldeei dagokienez?

Azal al diezagukezu zergatik ez den autobusik jartzen, Iruñetik aterako denaz gain, Nafarroako beste herri batzuetan?

Ezer eginen al duzu Nafarroa osoaren lurralde aberastasuna ahazten duen eta baliabideak eremu gutxi batzuetara murrizten duen egoera hori konpontzeko?

Iruñean, 2017ko maiatzaren 25ean

Foru parlamentaria: Carlos Couso Chamarro

